
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

1. Кои се главните проблеми?
· Подобрување на   вонинституционалната социјална заштита и тоа во делот на сместување во згрижувачко семејство, на лице кое нема услови за живеење во своето семејство или од други причини му е потребно сместување во згрижувачко семејство
· Обезбедување на социјална сигурност на згрижувачите, кои по наполнување на 62 години возраст, ќе престанат со вршење на оваа вонинституционална форма на заштита, а ќе останат без лични примања по основ на вработување или пензија
· Обезбедување на здравствена заштита на лицата, сместени во центар за лица-жртви на трговија со луѓе

· Поголемо вклучување на корисниците на социјалната парична помош на пазарот на трудот преку времени вработувања, како и поттикнување на приватниот сектор за поголемо работно ангажирање на  корисниците на социјална парична помош и овозможување на нивна поголема заштита при  работното ангажирање
· Постои потреба од усогласеност на Законот за социјалната заштита со Законот за јавни службеници, во делот на утврдување на статусот на вработените во установите за социјална заштита 
· Утврдена е потреба од подобро уредување на постапката за давање, обновување, продолжување и одземање на лиценца за работа на стручните работници во установите за социјална заштита
· Воедно, утврдена е потреба од допрецизирање и појаснување на законските одредби, согласно сознанијата добиени од практичната примена на овој пропис.

2. Кои се можните решенија (опции)? Кои регулаторни или нерегулаторни мерки би можеле да се разгледаат?

Донесување на Закон за изменување и дополнување на Законот за социјалната заштита
3. Кои се засегнатите страни кои ќе бидат вклучени во процесот на проценка на влијанието на регулативата?

· Министерство за труд и социјална политика

· ЈУ Завод за социјални дејности

Б. Планирање на потребната работа за проценка на влијанието на регулативата

1. Кои информации и податоци се веќе достапни? 

Евидентирани се 147 згрижувачки семејства, во кои се сместени 220 деца  без родители  и без родителска  грижа. 
Евидентирани 32.622 домаќинства, корисници на правото на социјална парична помош, чии возрасни членови можат да бидат работно ангажирани, освен пензионер, жена за време на бременоста и млади мајки до 9 месеци на породилно отсуство, лице неспособно за работа поради старост, инвалидност или болест, лице во работен однос, ученик и студент.

Заводот за социјални дејности,  спроведува почетна и котинуирана едукација на вработени стручни лица во установите за социјална заштита  во процесот на лиценцирање. Во таа насока, Комисијата за лиценцирање спроведува проверка на имплементацијата на стручното знаењето на стручните лица од центрите за социјална работа и установите за социјална заштита во нивната практична работа, така што заклучно со март 2013   година, 619 стручни лица се здобија со лиценца за работа. Заводот за социјални дејности, во рамките на својот делокруг на работа, врши надзор над стручната работа во установите за социјална заштита, предлага и спроведува мерки за унапредувањето на социјалната заштита и социјалната работа. 
Во рамките на овие активности, Министерството за труд и социјална политика спроведе консултации со  Заводот за социјални дејности и центрите за социјална работа и обезбеди потребни податоци со цел за утврдување на решенија за подобрување на социјалната заштита, содржани во Предлогот на Законот за изменување и дополнување на Законот за социјална заштита.
2. Кои дополнителни информации и податоци треба да се соберат? 

Нема потреба од дополнителни информации.
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

Ќе се спроведе иницијална проценка на влијание на регулативата
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Нема да се формира меѓуресорска група, проценката на влијанието на регулативата ќе ја спроведат вработените во Министерство за труд и социјална политика.
